
 
 
 

Publicaziuns dalla vischnaunca, jamna 52  

 
Damondas da baghegiar 
 
2023-1084.000 
Datum dalla publicaziun: 29 da december 2023 
Patruna:   Bergbahnen Disentis AG, 

Via Acletta 2, 7180 Disentis/Mustér 
Representant:   ipz ingenieure + planer ag, 

Via Lucmagn 7, 7180 Disentis/Mustér 
Intenziun:   Sanaziun ed engrondaziun digl implont fotovoltaic «Desertasol» a Caischavedra 
Parcella:   2541 
Adressa:   Caischavedra, Crest dil Cugn, 7180 Disentis/Mustér 
Zona:    - Zona per indrezs solars 

- Zona agricola 
- Zona per il sport d’unviern 

Zona da prighel:  Territori buca intercuretg concernent zonas da prighel 
 
Igl implont vegn buca profilaus, ord quei motiv vegn publicau ina visualisaziun (art. 51a OPTGR) 
 
 
Protestas: 
Ils plans da construcziun ein deponi tier l’administraziun communala. L’investa publica cuoza 20 dis dapi il 
datum dalla publicaziun. Eventualas protestas encunter sura damonda da baghegiar ein d’inoltrar a scret 
enteifer 20 dis all’instanza da baghegiar, caum postal 57, 7180 Disentis/Mustér. La protesta sto esser 
motivada e suttascretta dil recurrent ni da siu representant. 
 
 
Uffeci da baghegiar Disentis/Mustér 

 
Engraziel fetg per Vossa confidonza ed il bien sustegn 
 
«Engrazieivladad porta senn el vargau, perinadad el present e perspectiva el futur.» 
 
En quei senn engraziel jeu a Vus tuts per Vies grond sustegn e Vossa confidonza demussada enviers la 
suprastonza communala. Cun la gronda activitad en nossa vischnaunca secapescha quei numnadamein 
buca da sesez. Vies sustegn dat a nus l’energia da vinavon s’engaschar plein forza, cun perschuasiun e 
grond plascher per in bien e prospereivel svilup da nossa vischnaunca. Plinavon engraziel jeu cordialmein 
per la buna ed emperneivla emperneivla collaboraziun cun tuts involvai, a tuts ch’ein s’engaschai en ina u 
l’autra fuorma pil beinstar communal, en special allas collaboraturas ed als collaboraturs per lur fideivla e 
buna lavur. Persuenter in cordial e sincer Dieus paghi. 
Communablamein e da buna cuminonza dumignein nus las sfidas futuras e fagein nossa vischnaunca e la 
regiun pass per pass pli interessanta ed attractiva. Ensemen essan nus ferms e perschuadin. 
 
Jeu giavischel a Vus tuts, preziadas vischinas, stimai vischins, da cor ina biala scumiada digl onn ed el 2024 
buna sanadad, speronza e cunzun cuntentientscha e plascher. 
 
En num dalla suprastonza communala – 
 
 
René Epp, president communal

 



  Publicaziuns ufficialas 
 
 

Publicaziuns ufficialas Jamna 52  2 

 

 
Affittaziun da pastira 
 
Sin primavera 2024 vegn liber pastira che la vischnaunca da Disentis/Mustér sa affittar a cultivaders(a). 
Interessai han la caschun da mirar las parcellas che stattan a disposiziun per l’affittaziun sin 
www.disentis/downloads/Affittaziun da pastira. L’affittaziun succeda tenor art. 3 dalla lescha d’agricultura, 
numnadamein: 
 
1. Las annunzias vegnan risguardadas tenor successiun da lur entrada. 
2. Ei exista negins cunfins da vischinar denter ils uclauns dalla vischnaunca Disentis/Mustér. 
3. Las pastiras vegnan fittadas tenor ils suandonts criteris: 

– al menaschi ch’ei geograficamein il pli datier dalla pastira affittabla; 
– sin fundament dalla surfatscha dalla pastira gia affittada e tenor grondezia dil menaschi 
   recliameined en proporziun; 
– en cass da plirs interessents per ina pastira vegn tratg la sort. 
 

Annunzias per l’affittaziun ein d’inoltrar a scret cun indicar las surfatschas giavischadas entochen 
ils 3 da schaner 2024 al departament d’agricultura, Via Cons 2, Caum postal 57, 7180 Disentis/Mustér. Per 
sclariment stat il gerau d’agricultura Clemens Berther (cultivaziun@disentis.ch) bugen a disposiziun. 
 
 
Departament d’agricultura Disentis/Mustér 

 
Administraziun communala 
 
Temps da spurtegl sur Daniev 
Venderdis, 29-12-2023   serrau 
Daniev, 1-1-2024   serrau 
Mardis, 2-1-2024   serrau 
 
Naven da mesjamna, ils 3-1-2024 vala puspei il temps d’avertura usitau. 
 
Nus giavischein in bien e sanadeivel onn 2024. 
 
 
Administraziun communala Disentis/Mustér 

 
Cartas da viagiar dil di – Sistida 
 
Duront varga 20 onns ha la vischnaunca purschiu entochen la fin da mars 2023 a convischinas e convischins 
da Mustér la pusseivladad da retrer cartas da viagiar in entir di culs mieds publics en Svizra. 
Las Viasfier federalas svizras midan naven digl onn 2024 quella purschida en ina nova «Spartageskarte». 
Las cundiziuns dalla nova purschida ein meins attractivas, quei che ha menau las instanzas communalas 
tierla conclusiun da buca pli vender las cartas da viagiar dil di al spurtegl dall’administraziun communala. 
 
Bien engraziament per Vossa capientscha ed enconuschientscha. 
 
 
Direcziun communala 

Surdada dil Premi Desertina 
 
Venderdis, ils 12 da schaner 2024 surdat la suprastonza communala il Premi Desertina. La surdada 
entscheiva allas 19.00 en halla Cons. Las duas suandontas uniuns vegnan honoradas: 
 
– premi da renconuschientscha al Chor baselgia Segnas 
– premi da promoziun all’Uniun culturala Disla. 
 
La surdada vegn enramada musicalmein dalla formaziun «Las musicantas» sut la direcziun da Clau Scherrer 
e d’ina scena ord il toc da teater «Ina notg fatala» che laGruppa da teater Mustér presenta 
las proximas jamnas. 
 
Suenter la surdada offerescha la vischnaunca in apero. 
 
 
Cumissiun Premi Desertina 

 
Center da rimnada a Raveras – temps d’avertura sur Daniev 
 
Mardis, ils 2 da schaner 2024 resta il center da rimnada a Raveras serraus. 
 
Ils ulteriurs dis ei il center aviarts sco usitau. 
 
Bien engraziament per Voss’enconuschientscha. 
 
 
Uffeci da baghegiar ed infrastructura 

Cantar dils Retgs 2024 
 
IIs sogns Retgs e las sontgas Reginas dalla tschunavla e sisavla classa da Mustér semettan era uonn sin via 
per visitar ils habitonts dalla vischnaunca. Els/ellas speran d’astgar legrar e delectar biars cun lur viseta e 
cant. Lur tur entscheivan els/ellas mintgamai allas 15.00. Ina gronda part dil recav va en favur dalla acziun 
Verein Schreib-Freude – in’uniun che promova il scriver cartas e brevs persunalas a persunas persulas ni 
cun grevas sorts (www.schreib-freude.ch). 
 
Gievgia, ils 4 da schaner 2024 
gruppa 1: Cavardiras, Pardomat, Madernal, Faltscharidas, Sontget 
gruppa 2: S. Gions, Catins, Raveras, Giudem Cons 
gruppa 3: Via Dulezi, Via Pervenda, Cuppa, Funs-Dadò 
 
Venderdis, ils 5 da schaner 2024 
gruppa 1: Carcarola, Davos-Mustér, Via Sursilvana, Via Cavardiras, Suls Orts 
gruppa 2: Mumpé-Medel, Clavaniev, Caschuarz, Latis, Cons-su 
gruppa 3: Mumpé-Tujetsch, Acletta, ca. 18.30 cantar el vitget dalla REKA, Funs 
 
naven dallas 19:00 cantar ellas ustrias part 1 
 
Sonda, ils 6 da schaner 2024 
gruppa 1: Acla da Fontauna, Sax, Cuoz, Buretsch, Casa Nauscha 
gruppa 2: Peisel, Segnas 
gruppa 3: Disla, Chischliun, Scaletta 
 
19.00 cantar duront messa en baselgia a Segnas 
naven dallas 20:00 cantar ellas ustrias part 2 
 
Dumengia, ils 7 da schaner 2024 
11.00 cantar duront messa a Mumpé-Medel 
ca. 15.00 viseta e cantar ella casa PUNTREIS 
 
gruppa 1: Via da Scola 
gruppa 2: Gonda, Via S. Gada 
gruppa 3: Cons-sut, Via da Scola 
 
17.00 devoziun en baselgia s. Gions e cantar 
18.30 cantar duront messa en baselgia da Nossadunna 

 

http://www.schreib-freude.ch/

Canorta Lumpazi 
 
Café per geniturs cun tgira d’affons, 10-1-2024, 
18.15 - 20.30. Programm: mira sut 
 
Kita Lumpazi 
Elterncafé mit Kinderbetreuung, 10.1.2024, 18.15 – 20.30 Uhr, 
Kita Lumpazi, Via dalla Stampa 8, 7180 Mustér 
 
Für Eltern und Interessierte 
Fachinput und Erfahrungsaustausch zum Thema «Essen » bei Kindern von 0 – 8 Jahren. 
 
18.30 Uhr Referat und Fragerunde mit Giulia Casale, Ernährungsberaterin Bsc BFH 
 
– Entwicklungsschritte in der Geschmacksentwicklung 
– Gesunde Ernährung 
– Umgang mit Schwierigkeiten beim Essen 
 
Anschliessend offener Austausch und Apéro 
 
Für Kinder von 0 – 12 Jahren 
Unterhaltungsprogramm und Pizzaplausch 
Bitte melden Sie Ihre Kinder für die Betreuung an. Anmeldung Kinderbetreuung und weitere Informationen: 
 
www.lumpazi-cadi.ch 
info@lumpazi-cadi.ch 
 
Unterstützt vom Gesundheitsamt Graubünden

 
Gruppa da gimnastica senioras Mustér 
 
Naven dal schaner entschevein nus cun la gimnastica senioras ils 10.1.2024 
 
Urari: Mintga mesjamna 14.00 – 15.00 halla Cons. 
 
Ad in bien seveser 
 
 
Las menadras

 

http://www.lumpazi-cadi.ch/
mailto:info@lumpazi-cadi.ch

